
Tutunlap mi Awewei 

Ossini 

Fan Engon napenon ar Tipachem 

Daniel 1:1-21 
upwen King Nebuchadnezzar a maunei Jerusalem, ngeroun aramasen Israel ra onoo oh 

ra uweireno ngeni Babylon. Ewe king a ereni neun ewe chon angang Asphenaz, epwe 

fini ekewe sarafo mi fokun tipachem, inisééch, menein ekewe chon Jews pwe repwe 

osukuner non ukukun 3 ier pwe repwe weiweit fosun Babylon iwe ra angang ngeni ewe King. 

 Ashpenaz a fokun Sineni Daniel Hananiah Mishael me Azariah iwe a nukeir ngeni imwen 

ewe king ewe. Nge a chok wor och osukosuk, 

Napengeni enen ewe king kewe mongo, mi ngaw 

ngenir pokiten Kot ese mutata ar repwe mongo. 

Pokiten  Daniel ese mochen epwe osufonungaw, a 

tungorei Asphenas ika epwe tongeni amongonir chéén 

ira me aunur konik chok. Akoumwan neun king ewe 

amanau mi tipemwaramwar ngeni ar ewe tungor oh a 

apasa, “ ouse tongeni pochokun ika pwe ina chok 

oupwene ani. Ina oupwe semwen iwe ewe king ina 

epwene nieino.” Nge Daniel a fokun tungoremau ngeni 

ewe chok angang pwe epwe mut ngenir non ukukun 10 

ran. Iwe murin 10 ran epwe anonoii ir ngeni ekewe 

ekoch ra mongo seni enen ewe king kewe. 

Iwe ewe chon angang a tipew ngeni, iwe a chok 

amongonir chéén ira me ounur konik non ukukun 10 

ran.  Iwe murin ewe 10 ran a wesino Daniel me chienan 

kewe unumon ra fokun ateoch me mwanech nap seni 

meinisin ekewe re mongo seni enen ewe king kewe. 

Daniel 1:15. 

Murinn unugat ier, ekei fomon(4) mwan , ewe King a sotunir iwe a kuna pwe iir ra fokun 

tipachem. Fan engon(10x) watenon an ekei anuwon tipachem. King Nebuchadnezzar a kuna 

pwe ra fokun tipachem seni neun kewe soutipachem non unusen ewe mwun Babylon. Paipel a 

aiti ngeni kich pwe Daniel a mano non an a ierini 100 ier. Met ewe a ngeni Daniel me chienan 

kewe unumon ar mirit, pochokun me manawatamen manwaer?  

. 

1.  Ikefan ekewe mongo Kot e akoum ereni aramas pwe ener?  

Genesis 1:29 Mürin, Kot a pwal apasa, “Üa ngenikemi ekewe iräkis meinisin won fanüfan mi 

_________ föür, pwal ekewe irä meinisin mi __________, a pwal wor föür lor, pwe oupwe 

mongö seniir. 

N 

Note: Ei kapas Meat me non ei wokisin, wewen mongo. 

 SP20 

2.  Murin an Adam me Eve ra tipis, ikefan ekena ekoch sokun mongo Kot a pwan ngenir 

pwe ener?  

Genesis 3:18  Pwül epwe amäri ngonuk iräfölüföl me pötöwölingau, nge kopwe mongö ______ 

lemäl. 

Note: Ekewe akaewin sokun mongo Kot e ngeni aramas pwe ener foun ira ,grain, me nuts. 

Murin an Adam me Eve tipis, Kot a ngenir ekewe chéén Ira pwe pwan ener mongo. 

3. Kot mi pwal chungu pochokunen Inisich?  

Matthew 4:23 Iwe, Jesus a fetalfeil lon unusen Kalilea, a aiti ngeni aramas kapasen Kot me lon 

ekewe imwen felikis, a afalafala ewe Pworaus Allim usun ewe Mwün Kot, a pwal ___________ 

aramas mi eäni sokopaten samau me apwangapwang. 

 

3 John 2. En chienei mi achengicheng, üa iotek pwe kopwe _______ lon mettoch meinisin, pwe 

inisum epwe _________, usun üa fen silei pwe ka pöchökül lon pekin ngünum. 

Note: Paipel a aiti ngeni kich pwe tumunun inisich mi fokun auchea ngeni Kot. Sises a awatei an 

fansoun echikara aramas nap seni an osukun. Ika pwe sipwe tapwei met paipel a aiti ngeni kich 

iwe manawach mei tongeni nakameno non ei manau. 

4. Kot a pwon ngeni ekewe chon Israel pwe ika re aneasochis ngeni pwan apwonueta an 

kewe annuk iwe ii epwe tumunur. Met Kot mi apwonueta an pwon ngenir? 

  

Psalm 105:37 Mürin, Kot a emwenawu chon Israel fän silifer me kolt.Esap wor eman me lein 

chon ar kewe ainang a ________________. 

Note:  Kopwe chechemeni, pwun esapw emon nein neun Kot kewe aramas re tonong non ewe 

fonuwen pwon mi semwen ika mi teer non unusen ewe mwuu. 

5.  Pwata Kot a aucheani ach sipwe pochokun?  

1 Corinthians 6:19, 20 Ousap silei pwe inisimi eu ___________ Ngünmifel a nom lomi, ewe 

Ngün Kot a ngenikemi? Ousap püsin nemenikemi, pwe ämi nöün Kot, 20i a mönikemi ren eu 

liwin, iei mine oupwe ________ Kot ren inisimi. 

 

Romans 12:1. 1Iei mine üa pese ngenikemi, ämi pwii kana, pokiten watten än Kot ümöümöch 

ngenikich, pwe oupwe fangala _________ pwe eu asor mi manau o _____ fän iten än Kot 

angang o i epwe pwapwa ren. Iei usun pwüngün ämi fel ngeni Kot.  

Note: Kot a mochen pwe inisich epwe imwan imw mi pin. Ina popun me wewen sipwe fokun 

tumunufichi pwe sisapw enimengawa nenien Kot ei. 

6.  Ifan ena Annuk non Paipel faniten pochokunen inisich?  

1 Corinthians 10:31. Iei mine are oua ________ ika _______, ika met oua föri, oupwe föri 

meinisin pwe Kot epwe ling ren. 

Note: Sia fokun achocho ach sipwe manawatam- pwan mwo achocho ngeni ach ekesiwini 

anach mongo me unumach konik pwe sipwe eningano Kot non metoch meinisin.  

7. Soulang repwe unumi Sakau?  

Proverbs 20:1 Eman mi ünümong wain a eäni kapas turunufas, nge eman mi ün sakau mi 

_________ a _______. Chokewe meinisin mi pulas ra tiparoch..  

Note: Sakau ese fokun mumuta. Paipel ese mut ngeni Soulang repwe uun sakau. Ewe kapas 

wine non paipel mi tongeni wewe ngeni chenun grape mi mwaan ika minafo. Usun chok pwan 

ren ei metoch Cider ikena. Proverbs 23:29-32 a ngeni kich usun grape juice mi winiti sakau, nge 

Kot a apasa pwe sisapw mwo nge nengeni! Ewe chok sokun wine kich soulang sipwe uun, ewe 

wine mi minafo eseor sakau non. 

Isaiah 65:8 Iei alon ewe Samol mi Lapalap, “Usun a chüen wor chönün wain lon ekoch kewe 

föün lon ewe umwun wain mi mürina, nge aramas ra apasa, ‘Kosap pöütirela meinisin, pun a 

chüen wor feiöch lor’, iei usun üsap pwal arosala nei aramas meinisin pokiten nei kewe chon 

angang 

8. Met Kot epwe fori ngeni ekewe ra turunufasei inisir?  

1 Corinthians 3:16, 17Ifa usun, ousap silei pwe ämi än Kot imwenfel, nge Ngünün Kot a nom 

lomi. † 17Iei mine are eman a atai än Kot imwenfel, ätewe Kot epwe ______. Pun än Kot 

imwenfel a pin, iwe, ämi än Kot imwenfel. 

 

Exodus 20:13  Kosap niela _________. 

Note: Sokun drugs ika metoch mi angawano me amwochomwochu  manawen aramas sipwe 

oturano seni kich. Sakopaten angangen ika foforun an aramas pwusin angei manawer ew tipis. 

Mei pachenong ren Sakopaten sokun drugs, supwa, snuff, buu, iwe pwan sakopaten drinks 

meinisin mi wor ei drug non itan Caffeine. Kot a apasa pwe epwe fokun nieno ekewe ra 

angawano me ataii ewe imwenipinin Kot. 

9.  Met sokun man Kot a mug ngeni aramas repwe ochoch?  

Leviticus 11:3 3Oua tongeni ochoch ekewe man meinisin mi ________ kün pachapacher o 

___________ ener..  

Note: Kot a wanong sokun man meinisin non 2 sokun mwich. Nimoch me nimengaw. A mutata 

ngeni kich ach sipwe mongo ekewe man mi nimoch nge a pwan afata pwe ekewe man mi 

nimengaw esapw anach mongo. Meinisin man mi nimoch ngeni kich epwe wor 2 metoch rer: 

epwe imufesen pachapacher, pwan nunueech ener. Pig emon man mi nimengaw pwe inamo ika 

mi imufesen pachapachan nge ese nunueech anan, iwe mi nimengaw. 

https://sv.1hundredfold.org/viewer/view.php?iso=chk

10. Met sokun iik ika menun nesset mei niomoch kich mi tongeni mongo?  

Leviticus 11:9  

Iwe, oua tongeni mongö ekewe ik meinisin mi nom lon koluk ika leset a wor _________ me 

_________ 

Note: Chomong sokun iik kich mi tongeni mongo pwun mi nimoch nge noput, Poko, catfish ekkei 

iwe mei nimengaw. Meinisin menun non konik me saat eseor inir me uner iir mei nimengaw iwe 

sisapw mongo. Pwasset meinisin, pwápwá, kairu,urur, kipwapw…meinisin eseor inir me uner 

sisapw fokun mongo pokiten Kot e apasa pwe ir mei nimengaw. 

11. Meni sokun manchang mi nimengaw?  

Leviticus 11:15, 16.  15iteiten sokopaten ängä, 16ewe machang itan _________, ____________ 

lepwin, nipöüwanei, sokopaten kawakaw, 

Note: Non Puken Leviticus sopwun 11 ina kopwe kuna ekena tetenin manchang mi nimengaw. 

Manchang itan Carrion me ekewe sokun mi okochoch iik, iir mei nimengaw. Nge ren chuko, 

turkey me quails, ekkei iir mei nimoch kich mi tongeni ochoch.  

12.  Ekewe annukun man mi nimoch me nimengaw, pwan iir chochon ewe Ceremonial law, 

ekewe re muchuno me won ewe irapenges  ?  

Genesis 7:1, 2 Come thou and all thy house into the ark. ... Of every _______________ beast 

thou shalt take to thee by sevens, ... and of beasts that are _______________  

_______________ by two.  

Note: Apw, an Kot ei annuk ren man mi nimoch me nimengaw, echok fiis seni chok ewe fansoun 

Kot a fori fonufan. Noah a angei 7 pea man mi nimoch nge 2 chok pea man mi nimengaw. Iwe ei 

a poputa chok menom mwemwen an Moses’ kewe annuk.  

13. Met Kot e apasa pwe ach mongo ekewe man mi nimengaw ew tipis mi pwichipwich?  

Isaiah 66:15, 17 15Nengeni, ewe Samol mi Lapalap epwe _______ lon ekkei won wan woken mi 

usun chök mölümöl. Epwe apwönüetä an song mi fokun pöchökül me an apwüng mi usun chök 

pulopulen ekkei. 17Iwe, iei alon ewe Samol mi Lapalap, “Chokana mi apiniir o limetiir pwe repwe 

fel ngeni anümwäl lon ekewe tanipi o tapwela mürin ewe souasor mi angang ngeniir, pwal 

chokana mi ochei ______ pik me lakich me sokun man mi anioput repwe ___________ ir 

meinisin.  

Note: Ewer, ewe paipel mi fokun fateoch ren, eseor emon epwe tongeni wewengaw ren.  Non an 

ewe Samol oruwen niwin sefan, ii epwe nieno meinisin ekewe ra sinei met a apasa non paipel 

nge ra sopweno chok me ochoch Piik me ekewe metoch mi nimengaw. 

14. Ifan ena annuk faniten tumunun Inisich mi murino?  

1 Corinthians 9:25 Iteiten sensü meinisin ra achocho ngeni ar repwe fiti pwüngün allükün ar 

rensü, pwe repwe angei epa mwärämwär mi morokai. Nge kich sipwe ___________ ngeni 

manauen ach souläng, pwe sipwe angei epa mwärämwär epwe nonom tori feilfeilachök. 

Note: Ekei Kapas Temperance wewen pwe sipwe wesino me mongo ika kanengeni ekewe 

metoch mi ngaw ngeni inisich nge sipwe pwan sine ach sipwe eukuku ach mongo ekewe mongo 

mi ééch ika murino.  

15. Ekewe Annukun tumunun Inis, mei chiwen namot ikenai?  

A. Quarantine (ach namotiw ika kupachetiw non neniach) faniten resapw acheu fetanei ew 

samau (Leviticus 13:46).  

B. Repwe peiaseni Inisin ekewe mi mano pwe resapw namofetan chok (Deuteronomy 23:12, 

13).  

C.  sopwini ufer me inisir faniten nimoch (Leviticus 17:15, 16).  

D.  Nikitu ngeni Punuwom mi epetuk seni semwenin nisou(Leviticus 18; Proverbs 5:1-12; 

Colossians 3:5, 6).  

E.  Kirisen man sisapw mongo(Leviticus 3:17; 7:22-24).  

F.  Koput me Fotekini emon  mi afeiengaw ngeni pochokunen inisich(Leviticus 19:17, 18; 

Proverbs 15:17; Hebrews 12:14, 15).  

G. Mongomong mi afeiengaw (Proverbs 23:2).  

H.  Sipwe akososi inisich (Psalm 127:2; Mark 6:31).  

I.  Auchean anganga inisich (Exodus 20:9, 10; 2 Thessalonians 3:10).  

J. Emon mi apwapwa a usun ew safei mi murino(Proverbs 17:22; 1 Timothy 6:6).  

K.  Manawen Ekewe Sam me In met e osukuna neur kewe (Deuteronomy 12:25; Exodus 20:5).  

Note: Ekewe Annukun tumunun inis Kot e ngeni neun kewe aramas fitu ngorou ier a noo, 

resapw fokun weweiti ika tipachemei usun ach sia sinei ikenai non pekin science. Ikenai pokiten 

science iwe sia sinei usun enletin me murino an Kot kei annuk ren pekin tumunun inis !  

 

16. Ekewe aramas mi tupwon repwe nom lang, repwe ochoch futuken man?  

Isaiah 65:25 Eman wolif me eman apanen sip repwe mongöfengen, eman laion epwe mongö 

fetilipwas usun eman kow, nge eman serepenit epwe mongö pwül moromor. Iwe, resap ______ 

afeiengaua eman ika _______ och me won unusen chuki mi pin.” Iei alon ewe Samol mi 

Lapalap.  

Revelation 21:4 Epwe talüpwasei chönün mas seni won meser meinisin. _______ chüen wor 

________ ika letipeta ika kechü ika cheuch, pun ekewe mettochun lom ra morola.”  

Note: Mine a turuseni Adam me Eve iwe Kot epwe eniwini sefani non an we minafon muu epwe 

fori, resapw mwo nge chiwen ochoch futuk. Repwene chok mongo foun ira me chén ira. Esapw 

chiwen wore mon epwe nieno maan non ewe minafon fonufan. 

17. Ifa usun, upwe apwapwai Kot ren ai ekesiwini enei mongo?  

Ezekiel 11:18-20. Iwe, lupwen repwe liwinsefälito ikei, repwe _________ seni lon ei fanü ekewe 

uluulun anümwäl mi ngau o anioput. 19Üpwe ngeniir eu leluk mi fö, üpwe pwal fangelong lor 

eman ngün mi ____. Üpwe angei me leutur ewe leluk mi pöchökül usun fau o ngeniir eu leluk mi 

pwetete. 20Mürin repwe apwönüetä ai kewe allük o aleasochisi ai kewe pwüüng. Iwe, ir repwe nei 

aramas kana, nge ngang üpwe ar Kot. 

Note: Nupwen sia finata ach sipwe aneasochis ngeni an Kot annukun tumunun inisich, iwe ii a 

ngeni kich ewe manaman me pochokun ach sipwe manawatam me feiochun pochokunen 

inis(John 1:12).  

Om finata 

Kot a fokun afeiochu Daniel me chienan kewe ren ar apwonueta an kewe annukun tumunun inis, 

ekewe mi fokun auchea ngeni manawen soulang. Met en mi mochen apwonueta an Kot kei 

annukun tumunun inisum, ren om kopwe tumunu inisum pwe ina ewe imwenipin an ewe 

ngunmifel?  

Ponuwan: _______________ 

Sopusopun ach ei nessen 

Ei kinikin faniten sopusopun ach ei nessen 

Weweiti an Peter ewe Taan 

 (Acts 10:9-28) Chomong aramas ra awewengawei an peterus ewe taan ren ewe chenikam 

mi masow sakopaten monumanau non. Ra aea ei wokisin ren ar repwe era pwe ese tipis ach 

sipwe ochoch ekewe man mi nimengaw. Ra era pwe iei ei pwarata pwe Sises a aiti ngeni neun 

kewe chon kewe pwe eseor tipisin ar ochoch ekewe man mi nimengaw.  

Iteitein fansoun ewe chenikam a maresetiw ngeni Peter, ewe mongungu a ereni pwe epwe 

angei emon ekewe maan nieno oh mongo nge Peter a ponuweni, Nge Petrus a üra, “Ai Samol, 

esap fokun öch ngeniei. Üsap fokun mwo nge mongö och mine a pin ngeniei o nom lon tettelin 

limengau.”Fofor 10:14. Nengeni pwe a ukukun ika fen lap seni unugat esopw ier an Peter fiti 

Sises nge esapw mwo nge tongeni kuna me weweiti usun an Sises ewe angang ngeni aramas 

ese nifinifin nge Peter mi sinei pwan pwe ese mumuta ika Kot ese mochen ach sipwe mongo 

ekewe mongo mi nimengaw.  Mei eech sipwe pwan nenengeni pwe non an Peter ewe taan nge 

ii esamwo angei och ekewe metoch pwe epwe mongo seni ewe chenikam. 

An Peter ewe taan ese mutata ach sipwene poputa me mongo ekewe mongo mi nimengaw. 

Pete mei pwusin pwan ngeni kich wewen ewe taan non wokisin 28.“Iwe, a üreniir, “Ämi oua 

fokun silei, pwe a ü ngeni ach lamalam pwe eman chon Juta epwe chiechi ngeni eman chon 

lükün Israel are tolong lon imwan. Nge Kot a aiti ngeniei pwe üsap anomu eman aramas lon 

tettelin aramas mi limengau ika ngau”  Iwe a pwan eniwini non wokisin 34 an peter a pusin 

menlapei met wewen ewe taan iwe a apasa, “Iei üa fokun mefi pwe a let pwe Kot esap lifilifil 

aramas.” 

An Kot we esinesin ngeni Peter esapw faniten ekewe maan nge faniten nimochun aramas. 

Ewe taan Kot a fang ngeni Peter pwe epwe weweiti pwe chon Jews resapw apasa pwe ekewe 

chon Gentile iir chon nimengaw, pwe ewe kapasanim a afanafan ngeni unusen aramasen 

fonufan unus. 

Ach iotek mi animochu mongo?  

Ekewe kapasen pesepes non 1 Timothy 4:1-5 ra uungeni ewe manawen tokonoo epwe fiss 

ngeni an Kot mwichefel. Ikei ekoch manau mi mwan ika nukunuk mi mwan- tapweno murin 

devils, aukatiw apwupwunu, iwe pwan ach aukatiw ach mongo ekoch sokun mongo. Menipw 

napengeni kich sipwe wewengaweiti wokisin 4, pwun ei wokisin a apasa, “ meinisin monu 

manau seni Kot mi murino.” Wewen ei wokisin pwe Kot a fori metoch meinisin nge a pwan 

ngenir wiser me ar angang. Ekoch ra ekieki pwe wewen pwun man meinisin sia tongeni mongo 

nge sipwe chok afeiochu oh iotekin kinisou won. Wewen pwe sia tongeni ioteki kakiros ika sokun 

mongungaw iwe ra tongeni murino ach sipwe mongo. “Ei sokun awewe mi fokun 

afeiengaw.  Ousap püsin atupukemi. Sisap tongeni urumwotei Kot. Pun mine eman aramas a 

fotuki, iei met epwe pwal kini.” Galatians 6:7.  

Paul a pwan apasa ika apachata ei pokiten an esapw wor an emon osukosuk: “Pwe a fen 

epinipininoo ren an Kot kapas me iotek. “wokisin 5. Wewen pwe sipwe akoum kuna ewe mumuta 

seni non kapasen Kot akoum murin sia ioteki me kinisou faniten mwemwen ach sipwe mongo. 

Mei eech sipwe weweiti iak sinei pwe ewe kapas meat me non ei wokisin ese kapasen futuk. 

Ika esapw wewen pwe futuk chok. Ewe kapasen Greek ren ei kapas itan broma wewen mongo. 

Mei eech sipwe pwan weweiti pwe nupwen Paulus e kapas usun mongo ese kapas faniten 

ekewe esapw mongo nge a kapas faniten ekewe futuk ra aeni assor ngeni ekewe koten fonufan. 

Ekewe Kot a fori pwe sipwe mongo eti ach kinisou ngeni ekewe ra sinei oh nuku ewe enlet. 

Verse 3.  

A men mecheres ach sipwe kuna wokisin non paipel mi kapas usun ekewe sokun mongo Kot a 

fori pwe sipwe mongo eti ach kinisou (Genesis 1:29; 3:18; Leviticus 11:1-22). Ei wokisin a 

maketiw faniten ekewe chon nuku me chon sinei ewe enlet.  An Kot kapas ina ewe enlet. Pwe 

ekewe chok chon ra sinei oh nuku an kapas ra tongeni ar repwe emweni ngeni ekwe metoch mi 

pin a fori pwe sipwe angei eti ach kinisou . Ekewe aramas ra ekieki pwe ra epini inisi nge iir mei 

chok sopweno me mongo ekewe mongo mi nimengaw repwe nininoo non en Sises ewe oruwen 

niwin sefal. (Isaiah 66:15-17).  

